
Co
a
co
la
bo
ra
ci
ón

da
Co
m
is
ió
n
FE
ST
AS

D
AS

PE
RA
S



32

Un ano máis, o Firrete preséntavos unha nova edición da Baixada do Eume en
Piragua. 

Queremos dar a nosa máis sincera benvida a tódolos participantes e animar a tódo-
los eumeses e eumesas, así como a toda a xente que nestas datas visita a nosa Vila,
a presenciar unha das regatas máis antigas e espectaculares de España.

Merece a pena achegarse a algún punto do seu percorrido e disfrutar da des-
treza dos piragüistas, que tentan manter o bo ritmo e non caer ao auga nas múltiples
trabas naturais que presenta o río eume, nun tramo de senlleira beleza paisaxística,
no enmarque do Parque Natural das Fragas do Eume.

Aproveitamos tamén estas liñas para facer público o noso agradecemento ás
institucións e  empresas que fan viables os nosos proxectos. O patrocinio da regata
corre a cargo de Endesa (Trofeo Endesa), ao que se suman as subvencións da
Fundación Deporte Galego, Dirección Xeral de Deportes da Xunta, Deputación da
Coruña e Concello de Pontedeume. 

Cabreiroa, marca
patrocinadora do Club
Náutico Firrete, se suma
ás aportacións económi-
cas de case un centenar
de empresas eumesas.

A organización des-
taca tamén a colaboración
prestada pola Federación
Galega de Piragüismo, a
Guardia Civil de Tráfico,
Policia Local, Protección
Civil de Pontedeume e a
Comisión das “Festas das
Peras”.

Un saúdo, nos vemos o día nove.

A Xunta Directiva

SaúdaRegulamento (sinopse)

Organización
A organización técnica e execu-
ción da 41 edición da Baixada do
Eume corresponde ao club Náu-
tico Firrete de Pontedeume e á
F.G.P.  que actuarán a través dos
seus órganos executivos.

Lugar, data e hora
Río Eume, con saída superior
desde o 2º refuxio (Monfero) e
chegada na “Ponte de Pedra” en
Pontedeume,  o sábado día 9 de
setembro de 2007 a partir das
17:30 h.

Categorías e embarcacións

Así mesmo, dependendo do número de participantes e para garantir a corrección na saída, a
organización poderá dispoñer sistemas de saídas por categorías e/ou alternativos. 

Antes de cada saída  realizarase  un control de embarcacións e palistas en terra. Unha vez rea-
lizada  a 1ª saída  realizaranse os controis e saídas sucesivas.

Trofeos e medallas
Serán entregados trofeos aos tripulantes das tres (3) primeiras embarcacións de cada modalida-
de e categoría estabelecidas no  presente regulamento, e trofeos aos tres (3) primeiros clubs cla-
sificados.

O gañador do Trofeo Endesa de Piragüismo (1º club clasificado), conforme ao presente regula-
mento, será agasallado cunha embarcación K-1 que se lle dará no acto de entrega de premios.

Ao primeiro clasificado na categoría senior de cada unha das modalidades se lle entregará un
talón por valor de 300,00 euros (Premios Cabreiroa).

A entrega de trofeos  realizarase, unha vez comunicados os resultados oficiais, na praza do
Concello de Pontedeume ás 20 h.

41 BAIXADA DO EUME EN PIRAGUA

CATEGORÍAS

Distancias, orde  e horarios das saídas

Lugar
da saída

Embarcacións
Participantes

Distancia de
Competición

Horarios de
Saída

Tipo de
Saída

Peche de
control

1º refuxio Damas e
Canoas 7 km 17:30 Desde a

auga 10 min.

2º refuxio Kaiak Homes 12 km 17:30 Tipo Sella 20 min.

SEXO EMBARCACIONES

Sénior – Xuvenil – Cadete Dama K-1

Sénior - Xuvenil – Cadete Home K-1, C-1, K-2

Veteranos (non puntúa) Dama e Home K-1 e C-1

Foi hai moito tempo. O fai nada. Segundo
se mire. O testemuño máis antigo que fala dunha
canoa e un remo de prata ten máis de seis mil
anos. É un debuxo descuberto na tumba dun rei
sumerio, no reino de Ur, preto das beiras do
Eúfrates. Con esta embarcación o monarca reali-
zou a súa última viaxe polo río do Máis Alá.
Outros, os exipcios, na era das pirámides, suca-
ron as augas do Nilo a bordo de estreitas embar-
cacións fabricadas con mangados de xuncos ata-
dos con cordas e correas de coiro. Tamén hai
canoas de mil cento cincuenta anos nos murais
de Chichen Itzá, en Centroamérica, e nas costas
caribeñas que recibiron a Cristóbal Colón. Din os
tratados que os indíxenas se achegaron ás tres
naves con piraguas feitas dunha soa peza: un
grande madeiro de árbore baleirada con lume e
afiado polas puntas para cortar mellor a auga. O
espírito de todas elas baixa tamén polas augas
do Eume entre os bosques de carballos que
escoltan este parque natural, o máis impresio-
nante de Galicia.

Considerada como unha das xoias fores-
tais ibéricas, estas fragas son o exemplo de
supervivencia máis importante dun bosque
autóctono sobre a franxa litoral galega. Por algo
o ecosistema que subliña os oitenta e catro qui-
lómetros de beiras é único en Europa. A maxes-
tosa extensión arbórea que o custodia, a proximi-
dade do mar e as profundas ribeiras acaban por
convertelo nun verxel inaudito que este ano cele-
bra o seu décimo aniversario como Parque
Natural; un bosque encantado que garda tesou-
ros de fentos e mofo, raras especies de narcisos,
píntegas, lobos e bufos reais.

Conta a lenda que cando Deus creou os
tres ríos que nacen nesta serra do Xistral -Eume,
Landro e Masma- prometeu ofrecerlle un home
en sacrificio todos os anos ao primeiro que che-
gase ao mar. Traizoado polos outros dous, que o
deixaron durmindo, o Eume tivo que cruzar vales
e montañas para gañar. Por iso saíu bravo e

agreste; por iso tamén se levaba cada ano -antes
de construír os encoros- un corpo. Aquí, dentro do
mesmo enclave ecolóxico que evoca a mística, o
poderío e a lenda de tempos ancestrais, hoxe
miles de homes e mulleres celebran a alegría de
vivir cada vez que comeza a morte do verán. É a
baixada do Eume, a competición de piraguas
máis antiga que existe na Coruña e a terceira 
-tras a Copa Miño de Lugo e a Travesía Ría de
Foz- de todo o territorio galego. Nela, cada tramo
é unha festa. Vermello, amarelo, azul, verde,... As
piraguas salpican a auga de setembro como un
confeti que se esparexe por presas e rápidos
dende que comeza, nas pedras do mosteiro de
San Xoán de Caaveiro ata a súa meta, baixo o
metal da ponte do ferrocarril, onde celebran o bico
final da auga doce co mar.

Hai algo do Nilo, de Chichen Itzá, do
Caribe, dos ríos que atravesan os afastados rei-
nos de Ur nesta cita celta coas canoas do século
XXI. As augas son as mesmas. Ninguén como
elas manexan a alquimia da vida. Esa virtuosa
mestura de osíxeno e hidróxeno que coñece os
tres estados da materia e flúe ao longo dos sécu-
los nunha constante transformación. Cabalgar a
través dos glaciares, a neve, a sarabia, a xeada,
a chuvia, o orballo, as nubes, a néboa de todos os
tempos,... iso é baixar, nunha piragua, o río
Eume.

Xema Veiga
Xefe de Sociedade (Revista ELLE)

Cabalgar o río da vida

Foto superior: Gañadores K-2  absoluto /2006
Foto inferior: Gañador K-1 absoluto /2006

Foto superior: Gañadora K-1 feminino  absoluto/2006
Foto inferior: Gañador C-1 absoluto /2006

Van xa 40 anos, dise pronto, 40
anos de historia dun club que nace do río.
Como xa se comentou en varias ocasións,
as primeiras padas danse nunha piragua
que quedara abandonada tras romper na
2ª Baixada do Eume, alá polo ano 1968.

Son 40 anos de idas e vindas, de
"buscarse a vida", de okupar locais que ían
quedando en desuso, acondicionándoos
na medida das nosas posibilidades. Son
tamén 40 anos de loita, de pelexa por
unhas instalacións dignas, acordes ao
nivel que demostrou esta entidade.

Unhas instalacións ás que se poida
chegar cos pés mollados e saír con eles
secos.

"Até os paxaros teñen casa", dicía
con ironía un ex presidente do club.

Parece que dunha vez por todas
podemos ver a luz ao final do túnel.

Esperemos que xa nada se torza e
pronto poidamos ver feito realidade o sono
de todos nós, e doutros moitos que queda-
ron no camiño.

Din que quen esquece a historia
está condenado a repetila e, como non
queremos que iso aconteza, falamos con
Jorge Carro Fernández, padexeiro do club
que viviu e foi protagonista de moitas
desas idas e vindas.

Firrete

As primeiras instalacións que tivo o club foron no local da OJE (hoxe Casa da Xuventude) na
Alameda; aínda recordo como se almacenaban as piraguas no patio posterior.

Alí estívose até 1973, ano en que o piragüismo así como outras seccións se desliga da OJE e se
funda o CLUB NÁUTICO FIRRETE. Pouco despois ante a carencia dun local onde gardar o material,
Jesús Fornos, o presidente que por aquela época era o fontaneiro do Concello de Cabanas, ofrece a posi-
bilidade de marchar á praia de Cabanas.

"O club era unha auténtica chabola", un rectángulo duns 15 metros de ancho por dez de longo,
dividido en tres dependencias; almacén, ximnasio e vestiario; careciamos de auga e de luz eléctrica. Un
cubo de auga servía para sacar a area dos pés tras os adestramentos. Estaba construído cos restos da
embalaxe da rotativa nova da imprenta Miguel López.

Situado preto da ponte de ferro cruzabamos este todos os días para ir adestrar. Os veteranos
aconselláronnos comprar unha boa lanterna para atravesalo nos días de inverno. Tiñamos 14 ou 15 anos.

No ano 1979 tamén en Nadal e aproveitando as vacacións, trasladámonos a un almacén do pei-
rao. Mellor dito, ás paredes da metade dun almacén, xa que carecía de tellado, polo que houbo que face-
lo. Compartiamos local cun mariñeiro, que gardaba alí redes e demais aparellos para a pesca.

O ximnasio era a rúa e os bambáns dos xardíns servíannos como improvisados aparatos de xim-
nasia. Durante curtos períodos de tempo a mediados dos 80 tamén utilizamos os moteis primeiro, e un
galpón da PPO despois como ximnasio.

Aguantamos até o ano 1987, que metémonos de "ocupas" no único almacén libre. O malo é que
estaba completamente en ruínas. Tiñamos 22-23 anos e convertémonos en albaneis, carpinteiros,....,
rehabilitándoo nós mesmos. Fixemos ximnasio, vestiarios, duchas. Foi o máis decente que tivemos até o
momento.

No ano 1996 "trasladáronnos" ao antigo local do varadoiro, na praia de Sopazos. O sitio, o mellor,
a pé de auga. As instalacións pésimas. Só podiamos usalo para almacenar piraguas.

No ano 2004 e até a data, volvemos aos almacéns para gardar as embarcacións, sen ningún luxo,
apenas unha lámpada, algúns estantes para colocar as embarcacións que nós mesmos construímos e
moita paciencia para aguantar as catro ou cinco inundacións que cada ano sufrimos; chéganos a auga até
os xeonllos!.

Polo menos esta vez só nos toca compartilo cun ou dous niños de andoriñas. Iso si, tamén hai
que dicilo, podemos contar co ximnasio e os vestiarios do pavillón municipal.

Mentres tanto foron moitos os éxitos conseguidos grazas á ilusión e paciencia dos padexeiros e
vendo como clubs dos arredores que nós mesmos axudamos a formar tiñan as mellores e axeitadas ins-
talacións.

E pasaron 30 anos, e por fin verano os meus ollos. En breve comezarase a construír o noso novo
e definitivo club, unha instalación digna, onde poder levar ao cabo todos os nosos proxectos en óptimas
condicións; dende o piragüismo de competición até o piragüismo de ocio-recreación.

E despois de todo isto pregúntome eu: non o merece o piraguismo eumés?.

Jorge Carro Fernández (padexeiro do Club Náutico Firrete)

O club nomade

Infografía, vista interior del proyecto de instalación de
piragüismo

Temporada 2007

Equipo de Competición . . . . . . . . . . . .225 padexeiros federados

Equipo de Ocio . . . . . . . . . . . . . . . . . . . . . . . . . .70 compoñentes

Programa Firrete-Aventura . . . . . . . . . . . . . . .2.000 participantes

Empresa Patrocinadora:

Entrevista David Cal

Preparando unha nova edición da Baixada do Eume, démonos conta, de que nas
derradeiras edicións desta publicación que preparamos con motivo dela, estabamos dei-
xando un pouco “de lado” si se nos permite a expresión, ós verdadeiros protagonistas.
Nesta nova etapa da revista, dende o 2002, falamos do Firrete-aventura, das perspecti-
vas dun novo clube, do que supón para un eumés baixa-lo seu río...

Escribiron para nos dende o Director técnico da Federación Galega ata xornalistas
de diferentes medios, entrevistamos a adestradores do equipo nacional, homenaxeamos
a Don Jacinto e ata nos mesmos puxemo-lo noso gran de area.Mais, sinceramente, esta
revista de piragüismo; que no fondo é o que é,  coxeaba; nin unha soa entrevista a un
deportista.

Cumpría enmenda-lo noso erro e que mellor xeito que entrevistando o deportista
cos mellores resultados da historia do Olimpismo Español.

Falamos con David Cal e facémolo a comezos de agosto, xusto antes de que parta
cara Alemania para participar nos Campionatos do Mundo que lle poden da-la clasifica-
ción para a Olimpiada.

- ¿Despois dos bos resultados no europeo, ¿cómo afrontas o mundial de Alemania?
No Europeo conseguín dous terceiros postos, este ano no mundial hai que quedar entre os seis pri-
meiros para clasificarse para a olimpiada, este ano é moi importante, e coma min, todo o mundo
busca a praza.

- ¿Quenes cres que serán os teus rivais fortes?
Os rivais son os de sempre e algún outro que pode da-la sorpresa. Dos de sempre non te podes fiar
de ninguén, cando pensas que un non anda, ese ano armacha, e o revés.
Dos novos decataste no momento.

- ¿Cómo ves o resto do equipo de cara a esta cita?
Do resto do equipo non teño referencias.

- Dittmer dixo de tí que eras un rival perigoso, proque non eras como o resto dos españois, que eras neta-
mente competitivo. ¿Cómo ves o nivel da canoa en España? (sin contarte a tí)
Penso que hai un gran baleiro pero pouco a pouco a situación mellorará, creo que hai mozos cun
gran futuro.

- 1000m o 500m *. * AS DUAS DISTANCIAS OLÍMPICAS
Depende, o 500 é mais rápido, pero plantexo mellor as competicións de 1000m porque hai mais
estratexia. 
O nivel de forma para un mil é superior.

- ¿Padas de madeira ou de carbono?
Carbono por suposto, as de madeira son moi delicadas e poden darche problemas á larga e rachar
no momento mais inoportuno.

- ¿E nas canoas?
A de madeira é fermosa pero prefiro a de carbono porque non precisa tantos coidados.

- Falando de canoas..., ¿Para cando a equiparación de peso cos kaiaks?
Deberían facelo xa, as canoas cada vez teñen menos volume é non ten moito sentido que pesen
máis que un kaiak.

- Nos equipos nacionais de canoa acostuman concentrar menos mozos que nos de kaiak, a pesares de que
o C-4 non sexa unha modalidade olímpica, ¿crés que ésta é unha política correcta?
Hai que concentrar a xente que sirva e teña sitio no equipo, se non tes xente non vas  inventála.

- ¿Crés que pode estar isto perxudicando o nivel da canoa en España?
En España hai un gran baleiro na canoa  e penso que hai que fomentála un pouco mais.

- Imaxino que xa cumpliche-lo teu sono cos resultados de Atenas, ¿A que aspiras en Pekin?
En Atenas conseguín un ouro e unha plata, estou moi satisfeito polo  resultado, o malo é que o único
xeito de melloralo en Pekín, é acadando dous oros, e iso é moi difícil.

- ¿Crés que pode afecdtarte a nivel deportivo a maior repercusión mediática que tiveches, e que vas ter de
cara os vindeiros xogos?
Sí, eu antes de Atenas non tiña presión, podía adestrar ben, en agosto ninguen me amolaba, o con-

- ¿Cal cres que é a tua principal vir-
tude na auga?
Eu non son a persona axeitada
para dicilo, pero creo que son
moi competitivo.

- ¿E o teu principal defecto?
Non vou desvela-los meus pun-
tos débiles, responde entre risas.

- ¿Poderías describirnos cómo é
para ti un día de adestramento pre-
parando o mundial, aquí en
Trasona?
Aquí David é moi conciso e  respon-
de en oito verbas: almorzo, ades-
tramento, descanso, xanto, des-
canso, adestramento, ceo,  des-
canso.

trario a agora

BAIXADA DO EUME

- ¿Baixaches algunha vez o Eume?
Non, nunca o baixei.

- Gustaríache facelo este ano?
De momento non me comprome-
to, pero si me atopo ben despois
do mundial animareime.

Firrete

Un ano máis, a xunta directiva do Club Náutico Firrete organizou o evento depor-
tivo con máis tradición na vila dos Andrade (Pontedeume), a Baixada do Eume en Piragua
–19º trofeo Endesa, puntuábel para a Copa Xunta de Galicia (Gran Premio de Ríos e
Travesías).

O nove de setembro cumpríanse catro décadas de Baixada e o Firrete aproveitou
a ocasión para lembrar a figura de don Xacinto Regueira Alonso. O club eumés adicou a
XL Baixada á memoria do xuíz-árbitro internacional D.Jacinto, promotor da 1ª edición.

O Club Náutico Firrete quixo darlle as grazas a quen fora Presidente de Honra do club,
e amosou a súa gratitude ao gran culpábel de que a Pontedeume chegase a K-2 na que
ou piragüismo eumés se bautizou.

Integrada nos actos das festas patronais (Festas das Peras), o sábado 9 de setem-
bro, a partir das 17.30 h., preto de douscentos piragüistas pertencentes a trinta e catro
clubs gozaron do seu percorrido tradicional.

A primeira embarcación K-2 SÉNIOR en cruzar a liña de meta foi a formada por
Francisco Vázquez Redondo e Rodrigo Tiebo Pérez do Club Mar Ría de Aldan-
Hermanos Gandón, que cun tempo de 44:40 avantaxaban nun minuto e vinte e un segun-
dos á parella formada por Daniel Feijoo e Carlos Pedreira do Club Piragüismo Grupo
Xuvenil;  Jose Lage e Martín Carballo do Piragüismo Cidade de Lugo-Leche Río cruza-
ban a meta en terceiro lugar cun tempo de 46:38.

Pola súa banda, en K-1 SÉNIOR Jesús Rodríguez León do Club Oviedo Kayak-
Escuela Ovetense de Piragüismo impoñíase por quinto ano consecutivo e ocupaba a pri-
meira praza por diante de Marcos Terzado (Club Piragüismo Río Verdugo) e de Jovino
González (Club Kayak Tudense).

No que a refire á competición de DAMAS E CANOAS SÉNIOR destacamos a
actuación de Xosé Vales Fernández do Club Náutico Ría de Betanzos que foi o primei-
ro canoísta en cruzar a liña de meta; por detrás entraban Manuel Garrido (Kayak
Tudense) e Pablo Provecho (Club Náutico Firrete-Cabreiroa). Olga Navarrete Cabezas
do Club Náutico Cambre facía por quinto ano consecutivo o propio en k-1 damas, avan-
taxando a Rebeca Vázquez (Club Náutico Firrete) e a Alexia Simón (Club Piragüismo Río
Verdugo).

En canto á clasificación do resto dás categorías, estes foron os gañadores de cada
unha delas. 

K-2 JÚNIOR. Marcos Rodríguez  e Iago Prieto (Club Fluvial de Lugo)
K-2 CADETE. Rodrígo Vázquez e Andre Corredoira (Club Fluvial de Lugo)
K-1 JUNIOR. Adrían Carpente (Club Deportivo Náutico de Miño)
K-1 CADETE. Diego Castro (Club piragüismo Vilaboa)
C-1 JUNIOR. Aarón Casás (Club Náutico Firrete- Cabreiroa)

O Club NAÚTICO
FIRRETE foi o vencedor ab-
soluto por equipos do 19º
TROFEO ENDESA cun total
de 166 puntos. Acompañá-
rono non podio o CLUB PI-
RAGÜISMO VILABOA, que
con 139 puntos foi ou segun-
do clasificado, e o CLUB PI-
RAGÜISMO ILLA DE AROU-
SA que con 118 puntos tivo
que se conformar coa tercei-
ra posición.

Como todos os anos,
o acto de entrega de trofeos

Memoria da 40ª baixada

aos vencedores tivo como lugar de celebración a praza Real de Pontedeume, á que acu-
diron numerosos afeccionados a este deporte con grande tradición local; visitantes e
acompañantes dos deportistas ovacionaron aos gañadores.

A Baixada do Eume máis emotiva das celebradas até o momento poñía nestes
intres en escena a don Eliodoro Zapata Regueira (representante da familia de don
Xacinto) quen dende a tarima de entrega de trofeos di-rixíase ao pobo de Ponte-deume
para recordar ao seu tío, don Jacinto Regueira Alonso, e agradecer ao Club Náutico
Firrete esta homenaxe.

Este foi, xunto co botar ao
río Eume, momentos previos
a saída dous piragüistas, un
ramo de flores en recordo do
noso xuíz-árbitro, o momen-
to máis emotivo do día.

C-1 CADETE. David Maquieira (Náutico O Muíño de Ribadumia)
K-1 DAMA-JUNIOR. Rocio Pazos (Club Piragüismo Vilaboa)
K-1 DAMA-CADETE. Sabela Castro (Club de Piragüismo Ciudad de Lugo-Leche Río)
K-1 veteranos. Celso Martínez  (Club Náutico Cobres)

Empresas colaboradoras

Firrete Prata

Academia Moares
Bar Barón
Bar Chona
Café Bar A RAiola
Café Bar Os Chaos
Cafetería Bogabante
Chacinería As Landras
Electricidad Permuy
Expendiduría nº1
Ferretería Breamo - Camplolongo
Ferretería Leira - Esteiro
Joyería Rodríguez Corral
Librería Cunqueiro
Muebles La Mina
Obradoiro
Óptica Eume
Saneamientos Leira
Toci Peluqueros - Bar Stollen
Tito Ríos
Verde Manzana

Firrete Bronce

Administración de Lotería nº1
Antoxos

Bar O Norte
Cacharreira

Café-bar Nevada
Carnicería Angel

Confecciones Martiño
Estanco Macamen

Estudio Fotográfico Efixie
Herboristería Bétula

Relojería Chema
Tnhoviedo Hotel

Tucho Couce
Usual Vales

Firrete Ouro

A Cociña
Academia Vila

Agestión
Albergue Alvarella
Bar A Girandola

Bar D’Jes
Bar Eclipse

Bar El Diañu
Bar La Ruta
Bar O Triskel
Bar Tostaky

BBVA
Cantina Río Covés

Confitería El Carmen
Fotocopias Joypa

Fotografo Jorge Sarmiento Calvo
Freixo Café

Galia Vending
La Caixa

La Tienda de Popola
Manuel Rey-Concesionario Peugeot

Materiales de Construcción Barallobre
Molares
Odeón

Óptica Tabora
O’Trasteiro

Panadería Patricio
Panadería Ríos
Pizzería + Rico

Pub Apnea
Recreativos Teny’s

Restaurante Andarubel
Restaurante Hostal Luis

Taberna Cubana
Vicky Noche

flopsestudio.com
comunicación gráfica

diseño web

